Дьокуускайааҕы Үөрэх управлениета

Дьокуускай куорат 1-гы №-дээх орто оскуолата 

«Аман ѳс»

алын сүһүөх саха кылаастарын

 үөрэнээччилэрин икки ардыгар ыытыллар 

күрэх балаhыанньата 

Ыытыллар сирэ: Дьокуускай куорат 1-гы №-дээх орто оскуолата.

Буолар күнэ: Ахсынньы ый 12 күнэ, 2015 сыл.
Тэрийээччилэр: Дьокуускай куорат 1-гы №-дээх орто оскуолатын алын сүhүѳх кылаастарын учууталлара.

Тезискэ ирдэбил:

- тезис кээмэйэ А4 форматынан 1 cирэй буолуохтаах;

- тезис тиэкиhэ 14 шрибинэн, строка икки арда балтараа интервалынан бэчээттэниллэр;

- тезис биир экземпляра бэчээттэнэн  дьүүллүүр сүбэҕэ бэриллэр.

I. Сүрүн ѳйдѳбүлэ:

Тѳрѳѳбүт тѳрүт тылы билии суолтата олус дириҥ. Тыл омук тыына, кута-сүрэ, дууhата, биир тутаах суолталаах уратыта, баайа-дуола. Сахабыт тыла олус былыргы уонна баай, олус кэрэ уонна нарын, сытыы. Бэргэн уонна имигэс. Саҥа кэмҥэ ийэ тылбыт имэҥин, дириҥ ѳйүн толору этэр, туттар, ѳйдүүр туhугар тыл этэн араатардыыр күрэх ыытыллар. 

II. Сыала-соруга:

- тылы хомоҕойдук, ылбаҕайдык, табатык тутта үѳрэнии;

- саха тыла сүппэтин, умнуллубатын туhугар оҕолору умсугутуу;

 - тѳрѳѳбүт дойдуга тапталы, киэҥ туттууну иҥэрии;

- патриотическай тыыҥҥа, ийэ дойдуга бэриниилээх буолууга иитии; 

- тыл-этии үѳрэҕэр тирэҕирэн, дьону-сэргэни итэҕэтэр гына бэйэ санаатын этэ үѳрэнии;

- тыл, этии, тыл-ѳс культуратын сайыннарыы.

III. Кыттааччылар: 
Хас биирдии үөрэх кыhатыттан  3-үс уонна 4-үс саха кылаастартан биирдии үѳрэнээччи (уопсайа 2 оҕо). 
Кыттааччыларга ирдэбил: Кыттааччылар сахалыы таҥастаах кэлэллэр.
IV. Күрэх хаамыыта:

Тыл этии үс түhүмэхтээх буолуоҕа:
 

I түhүмэх – эрдэттэн бэриллибит тиэмэҕэ тыл этии.



II түhүмэх – эрдэттэн бэриллибит тиэмэлэртэн талан тыл этии.

III түhүмэх – соhуччу бэриллибит тиэмэҕэ тутатына тыл этии.

Кыттааччы тыл этэригэр 2-3 мүнүүтэ бэриллэр. Бэйэтин тылынан уустаан-ураннаан кэпсиирэ, бэчээттэммит тезиhиттэн кѳрѳн ылара кѳҥүллэнэр. Тыл этии ис хоhооно кыттааччы бэйэтин толкуйугар, ѳйүгэр-санаатыгар сѳп түбэhэр буолуохтаах.

V. Тыл этии ирдэбилэ:

1. Ис хоhооно, тиэмэни сѳпкѳ, толору арыйыы, тыл этээччи бэйэтин санаата, билиитэ-кѳрүүтэ, истээччини итэҕэтии;

2. Тыл этии техниката: тыл этээччи туттан-хаптан турара, интонацията, дикцията, тыл этии тэтимэ, куолас эгэлгэтэ.
VI. Тыл этии кыайыылаахтарын быhаарыы:

Үс түhүмэх тус-туhунан сыаналаналлар, түhүмэхтэр баалларын суумаларынан кыайыылаахтар быhаарыллаллар. 
Кыттааччыларга туоhу сурук, кыайыылаахтарга грамота, анал аат хаhаайыннарыгар грамота бэриллэр.

VII. Дьүүллүүр сүбэ:   
· Хотугулуу-Илиҥҥи федеральнай университет естественнай наука салаатын сэбиэдиссэйэ Бубякина Айталина Андреевна; 
· Хотугулуу-Илиҥҥи федеральнай университет гуманитарнай литература салаатын сэбиэдиссэйэ Сосина Антонина Анатольевна; 
· Өрөспүүбүлүкэтээҕи оҕо уонна ыччат библиотекатын киинин сүрүннүүр библиотекара, кыраайы үөрэтэр салаа сэбиэдиссэйэ Ефремова Людмила Васильевна;

· Дьокуускай куорат 1-гы №-дээх орто оскуолатын библиотекатын сэбиэдиссэйэ Иванова Светлана Ивановна; 
· Дьокуускай куорат 1-гы №-дээх орто оскуолатын саха тылын уонна литературатын учууталлара Попова Анна Даниловна, Николаева Жанна Владимировна.
 VIII. Кыттааччылары истии:

Истии икки бөлөҕүнэн ыытыллар:

1. 3-үс кылаас үөрэнээччилэрэ.

2. 4-үс кылаас үөрэнээччилэрэ.

Тыл этии тиэмэлэрэ:  
  
I түhүмэх: «Тѳрѳѳбүт тылым». 

II түhүмэх: «Мин Сахам сирэ», «Амма аччыгыйын айымньылара», «Мин сөбүлүүр суруйааччым».
III түhүмэх: соhуччу бэриллэр тиэмэ.
Сайаапкаҕытын ахсынньы ый 10 күнүгэр дылы school1@yaguo.ru аадырыска ыытаҕыт.

Билсэр  телефоҥҥут: 89644249478 – Николаева Мария Егоровна

